
 
 
 

ᑐᒃᓯᕋᐅᑎᐅᑉ ᐊᑭᖓ, ᐊᑐᖅᑐᐊᕐᕈᑎ ᐊᒻᒪᓗ ᐊᑭᓕᖅᓱᖅᑕᐅᓂᕐᒧᑦ ᐊᑐᐊᒐᖅ: 
ᓄᓇᐃᑦ ᖄᖏᓐᓄᑦ ᐱᔪᓐᓇᐅᑎᓄᑦ ᐃᓯᕈᓐᓇᐅᑎᓄ ᐅᕝᕙᓘᓐᓃᑦ ᐊᑐᕐᓂᕐᒧᑦ ᐃᓄᐃᑦ ᓄᓇᖁᑎᒋᔭᖓᓂ 

 
1.0 ᐱᔾᔪᑖ 
 

ᐃᓛᒃᑯᑦ 21 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓃ (ᓄᓇᑖᕐᓂᕐᒧᑦ ᐊᖏᕈᑏᑦ)  ᓄᓇᐃᑦ ᖄᖏᓐᓄᑦ 
ᐱᔪᓐᓇᐅᑏᑦ ᐱᖓᔪᐊᒎᖓᑎᓪᓗᒋᑦ ᐃᓄᐃᑦ ᓄᓇᖁᑎᖏᓐᓂ (IOL) ᐊᖏᖅᑕᐅᔭᕆᐊᖃᖅᑎᑕᐅᔪᑦ 
ᓇᓗᓇᐃᖅᑕᐅᓯᒪᔪᓄᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᕿᑭᖅᑕᓂᒃᑯᑦ ᓇᓗᓇᐃᖅᑕᐅᓯᒪᔫᒻᒪᑕ ᐃᓄᐃᑦ 
ᑲᑐᔾᔨᖃᑎᒌᖏᑦ ᓇᖕᒥᓂᖃᕐᓂᕐᒧᑦ ᓄᓇᐃᑦ ᖄᖏᓐᓄᑦ ᐱᔪᓐᓇᐅᑎᑎᒍᑦ ᐃᓄᐃᑦ ᓄᓇᖁᑎᖏᓐᓂ, ᐊᒻᒪᓗ 
ᓇᓗᓇᐃᖅᓯᒪᔪᓕᒫᑦ ᐃᓗᓕᖏᑦ ᐃᒪᐃᓪᓗ ᐃᓄᐃᑦ ᓄᓇᖁᑎᖏᓐᓂᒃ ᖁᑦᑎᑦᑐᒥ, ᕿᑭᖅᑖᓘᑉ ᓂᒋᐊᓂ ᐊᒻᒪᓗ 
ᓴᓂᑭᓗᐊᒥ ᓄᓇᓂᒃ ᐊᑐᕐᕕᐅᔪᑦ  ᓇᓗᓇᐃᖅᑕᐅᓯᒪᔪᓂᒃ ᓄᓇᑖᕐᓂᕐᒧᑦ ᐊᖏᕈᑎᓂ. ᕿᑭᖅᑕᓂᒃᑯᑦ 
ᐊᖏᕈᑎᖃᓚᐅᖅᑐᑦ ᑐᒃᓯᕋᐅᑎᒥᒃ ᓄᓇᐃᑦ ᖄᖏᓐᓄᑦ ᐱᔪᓐᓇᐅᑎᑎᒍᑦ ᐃᓯᕈᓐᓇᓂᕐᒧᑦ (ᐊᒻᒪᓗ/ᐅᕝᕙᓘᓐᓃᑦ 
ᓇᓗᓇᐃᖅᓯᒪᔪᑦ ᐃᓗᓕᖏᓐᓂᒃ ᐊᑐᕐᓂᕐᒥᒃ ᐊᒻᒪᓗ/ᐅᕝᕙᓘᓐᓃ ᐃᒪᓄᑦ ᐱᔪᓐᓇᐅᑏᑦ ᐱᔭᕆᐊᖃᖅᐸᑕ) 
ᐊᔩᕋᕈᑕᐅᓂᒃᑯᑦ ᐊᐃᕙᔾᔪᑕᐅᔪᖅ ᓈᖕᒪᑦᓯᐊᖅᑐᒥ ᐊᑭᓕᖅᑕᐅᓂᕐᒧᑦ ᐊᑭᓕᐅᑕᐅᕙᑦᑐᓂᒃ ᑐᒃᓯᕋᐅᓯᐅᖅᑐᓄᑦ. 
ᐱᔾᔪᑎᒋᔭᖓ ᑖᑦᓱᒪ ᐊᑐᐊᒐᐅᑉ ᓇᓗᓇᐃᖅᓯᓇᓱᐊᕐᓂᖅ ᕿᑭᖅᑕᓂᒃᑯᑦ ᐱᔭᕆᐊᓕᖏᓐᓂᒃ ᐊᑐᕆᐊᓕᖏᓐᓂᓪᓗ 
ᑐᒃᓯᕋᖅᑐᓄᑦ ᐱᔪᓐᓇᐅᑎᑖᖅᑎᒍᓐᓇᕐᓂᐊᕐᓗᒋᑦ ᐃᓄᐃᑦ ᓄᓇᖏᓐᓅᖓᑎᓪᓗᒋᑦ, ᓇᓛᒎᖓᒍᓐᓃᓕᖅᑎᓪᓗᒋᓗ 
ᓈᖕᒪᑦᓯᐊᖅᑐᒥ ᒪᓕᒃᑕᐅᔭᕆᐊᓕᒻᒥᒃ ᐃᓱᒪᒃᓴᖅᓯᐅᕈᑎᒃᓴᒥᒃ ᐊᐃᕙᔾᔪᑕᐅᓂᖓᓂ ᐊᑭᓕᖅᑕᐅᓂᕐᒧᑦ. 
 
2.0 ᖃᓄᐃᑦᑑᓂᖏᑦ ᓇᖕᒥᓂᖁᑎᒋᔭᐅᔪᑦ ᐊᒻᒪᓗ ᐊᑐᖅᑕᐅᓂᖏᑦ 
 
 ᑕᑕᑎᖅᑕᐅᒋᐊᓖᑦ ᐱᔪᓐᓇᐅᑎᑖᕐᓂᕐᒧᑦ ᐃᓯᕈᒪᓂᕐᒧᑦ ᐊᒻᒪᓗ ᐊᑐᕐᓂᕐᒧᑦ ᐃᓄᐃᑦ ᓄᓇᖁᑎᖏᓐᓂᒃ 
ᐊᔾᔨᒌᔾᔮᖏᑦᑐᑦ ᖃᓄᐃᑦᑑᓂᖏᑎᒎᖓᓗᑎᒃ ᐃᓯᕈᓐᓇᐅᑎᒋᔭᐅᔪᒥᒃ ᐊᒻᒪᓗ ᐊᑐᕐᓂᕐᒧᑦ, ᐊᒻᒪᓗ ᑕᑯᓐᓇᖅᑕᐅᔪᖅ 
ᐊᒻᒪᓗ ᐊᑯᓂᐅᑎᒋᓂᖓ ᑐᒃᓯᕋᐅᓯᐅᖅᑑᑉ ᐊᐅᓚᑦᓯᓂᐊᕐᓂᖓᓄᑦ. ᓇᓗᓇᐃᒃᑯᑕᑦ ᐱᖃᕆᐊᖃᓐᖏᑎᑕᐅᓂᕐᒧᑦ 
ᑐᓂᔭᐅᓯᒪᔪᓐᓇᖅᑐᑦ ᒥᑭᔫᒧᑦ ᐊᑐᕐᓂᐊᖅᑐᓄᑦ ᐃᓄᐃᑦ ᓄᓇᖁᑎᖏᓐᓂ. ᐊᑕᐅᓯᕐᒥ ᐊᑕᐅᓯᐅᓐᖏᑦᑐᒥᓪᓘᓐᓃᑦ 
ᐊᔾᔨᒌᓐᖏᑦᑐᑦ ᓄᓇᒥᒃ ᐊᑐᕐᓂᕐᒧᑦ ᓚᐃᓴᐃᑦ ᑐᓂᔭᐅᔪᓐᓇᖅᑐᑦ ᐊᑯᓂᐅᓂᖅᓴᖅ ᐃᓯᖅᓯᒪᓂᐊᖅᑐᓄᑦ ᐊᒻᒪᓗ 
ᐊᑐᕐᓂᐊᖅᑐᓄᑦ ᐃᓄᐃᑦ ᓄᓇᖁᑎᖏᓐᓂ. ᐊᑐᖅᑐᐊᕈᑎᒥᒃ ᓇᓗᓇᐃᖅᑕᐅᓯᒪᔪᒥᒃ ᓄᓇᒥᒃ, ᐊᖏᕐᕋᖃᕐᕕᖕᒧᑦ 
ᑮᓇᐅᔭᓕᐅᕋᓱᐊᕐᕕᒧᓪᓘᓐᓃᑦ ᐊᑐᖅᑕᒥ, ᑐᓂᔭᐅᔪᓐᓇᖅᑐᑦ ᕿᑭᖅᑕᓂᒃᑯᓐᓂᒃ ᐊᑕᐅᓯᕐᒥᒃ 
ᐊᑕᐅᓯᐅᓐᖏᑦᑐᒥᓪᓘᓐᓃᑦ ᓇᓗᓇᐃᖅᓯᒪᔪᑦ ᑐᓂᔭᐅᔪᑦ ᐊᑐᖅᑐᐊᕈᓐᓇᓂᕐᒧᑦ ᓇᖕᒥᓂᕆᔭᐅᔪᒥ ᐃᓄᐃᑦ 
ᓄᓇᖁᑎᖏᓐᓂᒃ ᑐᒃᓯᕋᖅᑐᒧᑦ. ᕿᑭᖅᑕᓂᒃᑯᑦ ᐊᑭᓕᖅᓲᑕᐅᕌᕐᔪᑦᑐᓂᒃ ᓇᖕᒥᓂᖁᑎᓖᑦ ᐃᓄᐃᑦ ᓄᓇᖁᑎᖏᑕ 
ᖄᖏᓐᓄᑦ ᐱᔪᓐᓇᐅᑎᓂ (ᐊᒻᒪᑦᑕᐅᖅ ᓇᓗᓇᐃᖅᓯᒪᔪᓕᒫᑦ ᐃᓗᓕᖏᓐᓂᒃ ᐃᒪᐃᓪᓗ ᐃᓄᐃᑦ 
ᓄᓇᖁᑎᖏᓐᓃᑦᑐᓂᑦ) ᐊᒻᒪᓗ ᐱᔪᒪᔭᐅᔪᓂᒃ ᑐᓂᓯᔪᓐᓇᑦᑯᑦ ᐃᓄᐃᑦ ᓄᓇᖁᑏᓐᓇᖏᓐᓄᑦ ᒪᓕᓪᓗᒋᑦ 
ᓄᓇᑖᕐᓂᕐᒧᑦ ᐊᖏᕈᑎᓃᑦᑐᑦ. “ᓇᓗᓇᐃᖅᓯᒪᔪᑦ ᐃᓗᓕᖏᑦ” ᑐᑭᖃᖅᑎᑕᐅᕗᖅ ᓄᓇᕗᑦ ᓄᓇᑖᕐᓂᕐᒧᑦ 

ᐊᖑᕈᑎᖓᓂᒃ ᑐᑭᖃᖅᖢᓂ ᒪᑯᓂᖓ ᐅᔭᕋᐃᑦ, ᓯᐅᕋᑦ, ᑐᐊᐸᐃᑦ, ᓄᓇ ᐊᒻᒪ ᐊᓯᖏᑦ ᐅᔭᕋᓐᓂᐊᒐᒃᓴᐅᙱᑦᑐᑦ 
ᓇᓂᔭᐅᓲᑦ ᐃᓄᐃᑦ ᓄᓇᖁᑎᖏᑕ ᐃᓗᐊᓂ, ᖄᖓᓂᒃ ᐃᑭᐊᖓᓂᓪᓘᓐᓃᑦ. ᑕᕝᕙᓂ ᐊᑐᐊᕋᕐᒥᒃ 
ᐊᑐᖅᑕᐅᓪᓗᓂ ᑐᑭᖓ “ᐃᓄᐃᑦ ᓄᓇᖁᑎᖏᑦ” ᑐᑭᖃᖅᐳᖅ ᐊᑭᓕᖅᑑᑕᐅᕌᕐᔪᒃᑐᓂᒃ ᓇᒻᒥᓂᖁᑎᐅᔪᒥᒃ 
ᐃᓄᐃᑦ ᓄᓇᖁᑎᖏᓐᓂᒃ, ᐃᓚᖃᕐᓗᓂ ᓇᓗᓇᐃᖅᓯᒪᔪᓂᑦ ᐃᓗᓕᖏᑦ ᐃᒪᕐᒧᓪᓗ ᐱᔪᓐᓇᐅᑏᑦ, 
ᐅᔭᕋᓐᓂᐊᕋᒃᓴᐃᑦ ᐃᓚᐅᑎᓐᓇᒋᑦ, ᑐᑭᓕᐅᖅᑕᐅᓯᒪᑎᓪᓗᒋᑦ ᓄᓇᕗᒻᒥ ᓄᓇᑖᕈᑎᐅᑉ ᐊᖏᕈᑎᑎᒍᑦ. 
ᑐᒃᓯᕋᐅᑏᑦ ᐊᑐᕈᒪᓂᕐᒧᑦ ᐃᓄᐃᑦ ᓄᓇᖁᑎᖏᓐᓂᒃ ᓇᓗᓇᐃᖅᓯᓯᒪᔭᕆᐊᓖᑦ ᓇᓗᓇᐃᒃᑯᑕᕐᒥᒃ, 
ᐊᑐᖅᑐᐊᓂᕐᒧᓘᓐᓃᑦ ᑐᒃᓯᕋᖅᑐᒧᑦ ᐊᑐᖅᑕᐅᒋᐊᓕᓐᓂᒃ, ᑭᓯᐊᓂᓕ ᓇᓗᓇᐃᖅᑕᐅᓯᒪᓂᖏᑦ 
ᐊᓯᔾᔨᖅᑕᐅᑐᐃᓐᓇᕆᐊᓖᑦ ᕿᑭᖅᑕᓂᒃᑯᓐᓂᒃ ᕿᒥᕐᕈᓇᑦᑕᐅᓚᐅᖅᑎᓪᓗᒋᑦ ᑐᒃᓯᖃᐅᑕᐅᓯᒪᔪᑦ ᐃᓯᕈᒪᓂᕐᒧᑦ 
ᐊᑐᕈᒪᓂᕐᒧᓘᓐᓃᑦ. 

 
3.0 ᑐᒃᓯᕋᐅᑏᑦ ᐊᑭᖏᑦ  
 
 ᑐᒃᓯᕋᐅᑎᓕᒫᑦ ᐃᓯᕈᒪᓂᕐᒧᑦ ᐊᑐᕈᒪᓂᕐᒧᓘᓐᓃᑦ ᐃᓄᐃᑦ ᓄᓇᖁᑎᖏᓐᓂᒃ ᐃᓚᖃᐃᓐᓇᕆᐊᓖᑦ 
ᓇᓗᓇᐃᖅᑕᐅᓯᒪᔪᒥᒃ ᑐᒃᓯᕋᐅᑎᓄᑦ ᐊᑭᖓᓂᒃ. ᑐᒃᓯᕋᐅᑎᓄᑦ ᐊᑮᑦ ᐊᑭᒋᒋᐊᓕᖏᓐᓄᑦ ᑐᒃᓯᕋᐅᑏᑦ ᐃᓄᐃᑦ 
ᓄᓇᖁᑎᖏᓐᓄᑦ ᐊᔾᔨᒌᖃᑦᑕᓲᖑᓐᖏᑦᑐᑦ ᑖᑯᑎᒎᓇ ᐊᑯᓂᐅᑎᒋᓂᖏᑎᒍᑦ ᐊᒻᒪᓗ ᐊᑐᕆᐊᓕᖏᓐᓂᒃ 
ᐱᓕᕆᐊᕆᔭᒥᓄᑦ ᒪᓕᑦᑕᐅᔭᕆᐊᓕᑦᑎᒍ ᐋᖅᑭᑦᑕᐅᓯᒪᔪᑦ ᕿᑭᖅᑕᓂᒃᑯᓐᓂ ᑐᒃᓯᕋᐅᑏᑦ ᑲᒪᒋᔭᐅᓲᖑᔪᑦ. 
ᑐᒃᓯᕋᐅᑎᓄᑦ ᐊᑭᖏᑦ ᓇᓗᓇᐃᖅᑕᐅᓯᒪᔪᑦ ᕿᑭᖅᑕᓂᒃᑯᓐᓄᑦ ᐊᑭᓕᐅᑎᒃᓴᐅᔪᑦ ᐊᖏᕈᑕᐅᓂᖓᓄᑦ, 
ᕿᒥᕐᕈᓂᕐᒧᑦ ᐊᒻᒪᓗ ᐱᓕᕆᐊᕆᔭᐅᓂᖓ (ᐊᐃᕙᓂᖅ ᐊᑐᖅᑕᐅᓗᓂᓗ ᐊᑐᕆᐊᖃᖅᐸᑦ) ᑐᒃᓯᕋᐅᑦ 
ᓇᓗᓇᐃᖅᓯᓯᒪᓇᑎᒃ ᐅᕝᕙᓘᓐᓃᑦ ᐊᒃᑐᐃᓯᒪᓂᖃᕋᑎᒃ ᐋᔩᕋᕈᑕᐅᔪᒥᒃ ᐊᑭᓕᖅᑕᐅᔾᔪᑎᓂᒃ (ᓲᕐᓗ, ᐊᕐᕌᒍᑕᒫᖅ 
ᐊᑐᖅᑐᐊᕐᓂᕐᒧᑦ ᓄᓇᓂᒃ, ᐊᑮᑦ ᐅᔭᕋᓐᓂᐊᕐᓂᕐᒧᑦ, ᐃᒪᕐᒥᒃ ᐊᑐᕐᓂᕐᒧᑦ ᐊᑭᖏᑦ, ᐊᓯᖏᓪᓗ). ᑐᒃᓯᕋᐅᑎᐅᑉ 
ᐊᑭᖏᑦ ᐋᖅᑭᒃᓯᒪᒍᓐᓇᖅᐳᑦ ᑐᒃᓯᕋᐅᑎᓄᑦ ᑭᓪᓕᖃᖅᑎᓪᓗᒋᑦ ᐃᓯᕈᓐᓇᐅᑎᖏᑦ ᐃᓄᐃᑦ ᓄᓇᖁᑎᖏᓐᓄᑦ, 
ᓈᓴᖅᑕᐅᓗᑎᓘᓐᓃᑦ ᐊᑭᖏᑦ ᑮᓇᐅᔭᑦ ᐊᑐᖅᑕᐅᓯᒪᔪᑦ ᒪᓕᓪᓗᒋᑦ. ᑕᒪᕐᒥᒃ ᑐᒃᓯᕋᐅᑎᓄᑦ ᐊᑭᖏᑦ 
ᑐᓂᔭᐅᖃᓯᐅᑎᓯᒪᔭᕆᐊᓕᒃ ᐱᐊᓂᒃᓯᒪᑦᓯᐊᖅᑐᒧᑦ ᑐᒃᓯᕋᐅᑎᒥᒃ. ᐊᑯᓂ ᕿᒥᕐᕈᓂᒃᑰᖅᑐᖃᖅᐸᑦ 
ᐊᒻᒪᓗ/ᐅᕝᕙᓘᓐᓃᑦ ᐊᐃᕙᓂᒃᑰᖅᐸᑕ ᐃᓯᕈᓐᓇᓂᒃᑯᑦ ᐱᔪᓐᓇᐅᑎᓂᑦ (ᓲᕐᓗ ᑮᓇᐅᔭᓕᐅᕋᓱᐊᕐᓂᕐᒧᑦ 
ᐊᑐᖅᑐᐊᕈᑎᒃᑯᑦ), ᕿᑭᖅᑕᓂᒃᑯᑦ ᐱᔭᕆᐊᓕᖕᓂᑦ ᐊᑭᓕᕆᐊᓕᖕᒥᒃ ᐲᖅᑎᑦᑎᒍᓐᓇᖅᐳᑦ  ᑐᒃᓯᕋᐅᑎᐅᑉ 
ᐊᑭᖏᓐᓂᒃ ᑐᒃᓯᕋᖅᑕᐅᑎᓪᓗᒍ, ᑐᒃᓯᕋᐅᑎᐅᑉ ᐊᑐᕆᐊᓕᖓᑕ ᑭᖑᓂᐊᒍᖔᖅ (ᓲᕐᓗ ᐊᑎᓕᐅᓚᐅᖅᑎᓐᓇᒋᑦ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐊᑐᖅᑐᐊᕈᑎᒥᒃ). ᑕᐃᒪᐃᑉᐸᑦ ᑐᒃᓯᕋᐅᑎᒧᑦ ᐊᑭᓕᐅᑎᐅᔪᖅ ᑐᙵᕕᖃᕋᔭᖅᑯᖅ 
ᐊᑭᓕᖅᑕᐅᔪᓕᒫᓄᑦ ᐅᑎᖅᑎᑕᐅᒍᓐᓇᕐᓗᑎᒃ ᕿᑭᖅᑕᓂᒃᑯᓐᓄᑦ ᐱᔭᕇᖅᓯᒍᑕᐅᓗᓂ ᑐᒃᓯᕋᕐᓂᐅᔪᒥᒃ ᑐᓂᓯᓗᑎᒃ 
ᓈᒪᔪᓂᑦ ᓄᓇᒥᒃ ᐊᑐᕐᓂᕐᒨᖅᑐᒃᓴᓂᑦ.  ᑐᒃᓯᕋᐅᑏᑦ ᐊᑭᖏᑦ ᐅᑎᖅᑎᒐᑦᓴᐅᖏᑦᑐᑦ ᕿᑭᑕᖅᓂᒃᑯᑦ ᐊᒻᒪᓗ 
ᑐᒃᓯᕋᖅᓯᒪᔪᖅ ᐊᖏᖃᑎᒌᓯᒪᔪᒥᓂᐅᒐᓗᐊᖅᐸᑎᒃ  ᐃᓯᕈᓐᓇᓂᕐᒧᑦ ᐊᖏᖃᑎᒌᒍᑎᓂᒃ ᐃᓚᒋᔭᐅᓗᑎᒃ 
ᓈᖕᒪᑦᓯᐊᖅᑐᒥ ᐊᑭᓕᖅᑕᐅᓂᐊᕐᓂᕐᒥᒃ. ᑐᒃᓯᕋᐅᑏᑦ ᑐᓂᔭᐅᓯᒪᔪᑦ ᓈᖕᒪᑦᓯᐊᑎᓐᓇᒋᑦ ᑐᒃᓯᕋᐅᑎᖏᑦ 
ᐅᑎᖅᑎᑕᐅᓂᐊᖅᑐᑦ ᕿᑭᖅᑕᓂᒃᑯᓐᓂᒃ ᑐᒃᓯᕋᖅᑐᒧᑦ ᕿᒥᕐᕈᓇᒋᐊᖅᑕᐅᖏᒻᒪᕆᓚᐅᕐᓗᑎᒃ ᐅᕝᕙᓘᓐᓃᑦ 
ᐃᓱᒪᑦᓴᖅᓯᐅᕈᑕᐅᓐᖏᓪᓗᑎᒃ. 
 
4.0 ᖃᐅᔨᓇᓱᐊᕐᓂᖅ ᐊᑭᓕᖅᑕᐅᔾᔪᑎᒥᒃ 
 
 ᑐᒃᓯᕋᐅᒻᒥᒃ ᐱᓚᐅᖅᑎᓪᓗᒋᑦ ᕿᑭᖅᑕᓂᒃᑯᑦ, ᐊᒻᒪᓗ ᑐᒃᓯᕌᖑᓯᒪᑉᐸᑦ ᖃᐅᔨᓇᓱᐊᖅᑕᐅᖁᔭᐅᓗᑎᒃ 
ᑎᑎᕋᖅᓯᒪᔪᑦ ᐅᕝᕙᓘᓐᓃᑦ ᑐᓴᕈᑏᑦ ᑐᓂᔭᐅᓯᒪᓕᖅᐸᑕ ᑐᒃᓯᕋᖅᑐᒧᑦ, ᕿᑭᖅᑕᓂᒃᑯᑦ ᖃᐅᔨᓇᓱᐊᕐᓂᐊᖅᑐᑦ 
ᐊᑭᓕᖅᑕᐅᔾᔪᑕᐅᒋᐊᓕᓐᓂᒃ ᑐᒃᓯᕋᖅᑐᒧᑦ ᐱᔭᐅᔭᕆᐊᓕᒻᒥᒃ ᐊᖏᕈᑕᐅᓂᖓ ᑐᓂᔭᐅᓚᐅᓐᖏᓐᓂᖓᓂ 
ᐃᓯᕐᕕᐅᔪᒪᔪᒧᑦ ᐅᕝᕙᓘᓐᓃᑦ ᐊᑐᖅᑕᐅᔪᒪᔪᒧᑦ. ᓇᓗᓇᐃᖅᓯᒋᐊᕈᑦ A ᑖᒃᑯᓇᓂ ᐊᑐᐊᒐᕐᓂᒃ ᐋᖅᑭᑦᓯᒪᔪᖅ 
ᐋᖅᑭᓯᒪᓂᕆᔭᕆᐊᓕᖏᓐᓂᒃ ᑖᒃᑯᓇᓐᖓᑦ ᑐᒃᓯᕋᐅᓯᐊᖑᖃᑦᑕᖅᑐᓂᒃ ᐊᒻᒪᓗ ᐊᑐᖅᑐᐊᓂᕐᒧᑦ ᐊᑭᓕᕆᐊᓖᑦ 
ᐋᖅᑭᑦᑕᐅᕕᒋᕙᑦᑕᖏᓐᓂᒃ. ᐊᑭᓕᖅᑕᐅᔭᕆᐊᓕᒃ ᓇᓗᓇᐃᖅᑕᐅᓯᒪᔪᒧᑦ ᐊᐅᓚᑕᐅᔪᒧᑦ ᑕᕝᕙᓐᖔᕐᓂᐊᖅᑐᖅ 
ᑐᒃᓯᕋᐅᑎᓕᐊᖑᓯᒪᔪᖅ ᖃᓄᐃᑦᑑᓂᖓᓂᒃ. 
 
ᓇᓗᓇᐃᒃᑯᑕᖅ ᓴᒃᑯᑕᐅᒍᑎᒧᑦ ᐊᑭᓕᖅᑕᐅᒋᐊᖃᕋᔪᐃᑦᑐᖅ, ᑭᓯᐊᓂᓕ ᐊᑭᓕᖅᑕᐅᒋᐊᖃᑐᐃᓐᓇᕆᐊᓕᒃ 
ᓇᓗᓇᐃᖅᑕᐅᓯᒪᓂᖓᒍᑦ ᑐᒃᓯᕋᐅᑎᓃᑦᑐᑎᒍᑦ. ᓄᓇᒥᒃ ᐊᑐᕐᓂᕐᒧᑦ ᓚᐃᓴ ᐊᑭᓕᖅᑕᐅᔭᕆᖃᑐᐃᓐᓇᕆᐊᓕᒃ 
ᒪᓕᑦᑕᐅᔭᕆᐊᓕᑦᑎᒍ ᐋᖅᑭᑦᑕᐅᓯᒪᔪᖅ ᓇᓗᓇᐃᖅᓯᒋᐊᕈᑦ B ᐊᒻᒪᓗ ᐊᕕᑦᑐᖅᓯᒪᓂᖓᓂ 5.0 ᑖᒃᑯᓇᓂ. 
ᐊᑭᓕᖅᑕᐅᔭᕆᐊᖃᖅᐸᑦ ᓚᐃᓴ, ᐊᑭᓕᖅᑕᐅᑦᓴᐅᑎᒋᒋᐊᓕᒃ ᐊᑕᖏᕐᓗᓂ ᐊᖏᕈᑕᐅᓯᒪᓂᖓᒍᑦ 
ᕿᑭᖅᑕᓂᒃᑯᓐᓄᑦ ᐊᒻᒪᓗ ᑐᒃᓯᕋᐅᓯᐅᖅᑐᒧᑦ. ᐊᖏᕐᕋᒧᑦ ᐅᕝᕙᓘᓐᓃᑦ ᑮᓇᐅᔭᓕᐅᕋᓱᐊᕐᕕᖕᒧᑦ 
ᐊᑐᖅᑐᐊᖅᑕᐅᑎᑕᐅᔪᑦ ᕿᑭᖅᑕᓂᒃᑯᓐᓂᒃ ᐊᑭᓕᖅᑕᐅᔭᕆᐊᖃᕋᔭᖅᑐᑦ ᐋᖅᑭᑦᓯᒪᓂᖓᒍᑦ 
ᐊᑐᖅᑐᐊᖅᑕᐅᒍᑎᖓᑕ ᐊᑭᓕᖅᑕᐅᒍᑎᒋᓯᒪᔭᖓᓂᒃ ᐊᑐᖅᑕᐅᖅᑕᐅᓯᒪᓂᖓᓂ, ᐊᓯᓕᒫᖏᓪᓗ ᐋᔩᕋᕈᑕᐅᓯᒪᔪᑦ 
ᑐᕌᐃᓐᓇᖅᑐᒥ ᑐᕋᐃᓐᓇᖏᑦᑐᒥᓪᓘᓐᓃᑦ ᐊᑭᓕᕆᐊᓖᑦ ᐅᕝᕙᓘᓐᓃᑦ ᐊᑭᓕᖅᑕᐅᒋᐊᓖᑦ ᐊᒻᒪᓗ 
ᐊᑭᓕᖅᑕᐅᒋᐊᓖᑦ ᒪᓕᓪᓗᒋᑦ ᐊᑐᖅᑐᐊᕈᑏᑦ. 

5.0 ᒪᓕᒃᑕᐅᔭᕆᐊᓖᑦ ᖃᐅᔨᓇᓱᐊᕐᓂᕐᒧᑦ ᐊᑭᓕᖅᑕᐅᔾᔪᑎᓄᑦ  

 
 ᖃᐅᔨᔭᐅᓇᓱᐊᕐᓂᖓ ᐅᓄᕐᓂᖏᓐᓂᒃ ᐊᑭᓕᖅᑕᐅᔾᔪᑎᑎᒍᑦ ᐊᑭᓕᖅᑕᐅᒋᐊᓖᑦ ᕿᑭᖅᑕᓂᒃᑯᓐᓄᑦ 
ᑖᒃᑯᓄᓐᖓᖓᔪᓄᑦ ᐃᓄᐃᑦ ᓄᓇᖁᑎᖏᓐᓄᑦ, ᕿᑭᖅᑕᓂᒃᑯᑦ ᐃᓱᒪᒃᓴᖅᓯᐅᕈᑎᒋᒋᐊᓕᖏᑦ ᖃᓄᐃᒍᓯᖏᑦ 
ᐋᖅᑭᑦᑕᐅᓯᒪᔪᓂ ᐃᓛᒃᑯᑦ 21.8.3 ᓄᓇᑖᕐᓂᕐᒧᑦ ᐊᖏᕈᑎᓂ ᐊᑐᖅᑕᐅᔭᕆᐊᓖᑦ ᐃᓯᕈᓐᓇᓂᕐᒧᑦ 
ᒪᓕᒋᐊᖃᖅᑎᑕᐅᔪᓂ ᓇᓗᓇᐃᖅᑕᐅᓇᔭᖅᑐᓂ ᓄᓇᐃᑦ ᖄᖏᓐᓄᑦ ᐱᔪᓐᓇᐅᑎᓄᑦ ᐋᖅᑭᒋᐊᒃᑲᐃᔨᓄᑦ. 
ᐃᒪᐃᓕᖓᓗᑎᒃ: 
 

(a) ᐊᑭᒋᓇᔭᖅᑕᖓ ᑕᐅᖅᓰᖃᑦᑕᐅᑎᓂᒃᑯᑦ ᓯᓚᕐᔪᐊᒥ ᐊᑭᒋᓇᔭᖅᑕᖓᓄᑦ ᓄᓇᐅᑉ, 
(b) ᐊᖏᖃᑎᒌᒍᑎᐅᑉ ᐊᑯᓂᐅᑎᒋᓂᖓ 
(c) ᐊᑐᖅᑕᐅᒍᓐᓃᓐᓂᖓᓄᑦ ᕿᑭᖅᑕᓂᒃᑯᓐᓄᑦ ᐊᒻᒪᓗ ᐃᓄᓐᓄᑦ, 
(d) ᐊᒃᑐᐃᓂᖓ ᓂᕐᔪᑏᑦ ᐊᖑᓇᓱᑦᑕᐅᖃᑦᑕᕐᓂᖏᑕ ᐃᓄᖕᓄᑦ, 
(e) ᓈᖕᒪᓐᖏᓗᐊᖅᑐᒥᒃ ᐊᒃᑐᐃᓯᒪᓂᖓ ᐊᑐᖅᑕᐅᖃᑦᑕᓂᖓᓂᒃ ᐅᕝᕙᓘᓐᓃᑦ 

ᓇᔪᒐᕆᔭᐅᖃᑦᑕᕐᓂᖓᓂᒃ, ᐊᓯᖏᓐᓄᑦ ᐃᓄᐃᑦ ᓄᓇᖁᑎᖏᓐᓄᑦ 
ᐊᑐᖅᑕᐅᖏᓐᓂᖅᓴᐅᖃᑦᑕᖅᑐᓂᒃ ᓇᔪᖅᑕᐅᖏᓐᓂᖅᓴᐅᖃᑦᑕᖅᑐᓂᓘᓐᓃᑦ, 

(f) ᓱᕋᑦᑕᐅᑉᐸᑦ ᓄᓇᐅᑉ ᐊᑐᖅᑕᐅᓂᖓᓄᑦ, ᓇᔪᖅᑕᐅᓂᖓᓄᓪᓘᓐᓃᑦ, 
(g) ᐸᕝᕕᓴᓐᓂᖃᖅᐸᑦ, ᓈᖕᒪᓐᖏᓗᐊᖅᐸᑦ ᐊᒻᒪᓗ ᓂᐱᑐᓗᐊᖅᑲᑦ ᕿᑭᖅᑕᓂᒃᑯᓐᓄᑦ 

ᐃᓄᖕᓄᓪᓗ, 
(h) ᐃᓕᖅᑯᓯᕐᒨᖓᔪᑎᒍᑦ ᐃᓄᖕᓄᑦ ᐱᒋᔭᐅᓪᓚᑦᑖᕐᓂᖓ ᐃᓄᖕᓄᑦ ᓄᓇ, 
(i) ᓇᓗᓇᐃᖅᑕᐅᓯᒪᑉᐸᑦ ᐊᒻᒪᓗ ᐱᖕᒪᕆᐅᑎᑕᐅᑉᐸᑦ ᓄᓇ ᐃᓄᖕᓄᑦ, 
(j) ᐅᓄᕐᓂᖏᑦ ᐊᑭᓕᖅᑕᐅᔾᔪᑕᐅᔪᑦ ᐊᑭᓖᒍᑕᐅᔪᓐᓇᕐᓗᑎᒃ ᓈᖕᒪᑦᑐᓂᒃ ᐊᑭᖏᓐᓂᒃ 

ᕿᑭᖅᑕᓂᒃᑯᓐᓄᑦ ᑖᒃᑯᓄᓐᖓᖓᔪᑦ ᓚᐃᓴᑖᕋᓱᐊᕈᑏᑦ ᐅᕝᕙᓘᓐᓃᑦ 
ᐊᑐᖅᑐᐊᕈᑕᐅᓇᓱᐊᖅᑐᑦ ᐊᒻᒪᓗ ᐊᐅᓚᓂᖏᑦ, ᐃᓚᒋᔭᐅᓪᓗᑎᒃ, ᑖᒃᑯᑑᓐᖏᒃᑲᓗᐊᖅᑐᑎᒃ, 
ᐊᑭᓕᕆᐊᓕᖏᑦ ᕿᑭᖅᑕᓂᒃᑯᑦ ᑐᓴᕋᓱᐊᕐᓂᖏᓐᓄᑦ ᐊᒻᒪᓗ ᐊᔪᓐᖏᑐᕐᔪᐊᓂᒃ 
ᐊᑐᖃᑦᑕᓂᕐᒥᓄᑦ,  

(k) ᑕᒪᒃᑯᐊ ᐊᓯᖏᑦ ᐱᓪᓗᐊᑕᐅᔪᑦ ᒪᓕᒐᖅᑎᒍᑦ ᐋᖅᑭᑦᑕᓯᒪᓗᑎᒃ. 
 

 ᓇᓗᓇᓐᖏᓂᖅᓴᐅᖁᓪᓗᒍ, ᑎᑎᕋᖅᑕᐅᓯᒪᔪᑦ ᐊᑲᐅᓐᖏᓪᓕᐅᕈᑕᐅᑐᐃᓐᓇᕆᐊᓖᑦ ᐊᒻᒪᓗ ᐊᑭᖏᑦ 
ᐊᑐᓂᑦ ᐊᖅᑐᑕᐅᖃᑦᑕᖅᑐᑦ ᒪᓕᑦᑕᐅᔭᕆᐊᓖᑦ ᐊᑭᓕᖅᑕᐅᔾᔪᑎᓄᑦ ᓈᖕᒪᓪᓗᑎᒃ ᒪᑐᐃᓐᖔᑦᓯᐊᕆᐊᖃᕐᓂᐊᖅᑐᑦ 
ᐃᓪᓗᑦᑐᑦ ᐱᔭᕆᐊᖃᕐᓂᖓᒍᑦ ᐅᕝᕙᓘᓐᓃᑦ ᐱᔪᒪᔭᐅᓂᖓᒍᑦ, ᑖᒃᑯᓄᓐᖓᖓᔪᓂ ᓇᓗᓇᐃᖅᑕᐅᓯᒪᓂᖏᓐᓂ 
ᐊᕙᑖᑕ ᐊᒻᒪᓗ ᑕᑯᓐᓇᖅᑕᐅᒍᑎᖏᑦ ᑐᒃᓯᕋᐅᓯᐊᖑᓯᒪᔪᑦ ᐃᓯᕈᓐᓇᓂᕐᒧᑦ ᐊᒻᒪᓗ ᐊᑐᕈᓐᓇᓂᕐᒧᑦ ᐃᓄᐃᑦ 
ᓄᓇᖁᑎᖏᓐᓂᒃ ᐊᖅᑭᑦᑕᐅᓯᒪᔪᑎᒍᑦ ᑐᒃᓯᕋᐅᓯᐅᖅᓯᒪᔫᑉ ᐸᕐᓇᐅᑎᖏᓐᓂᒃ ᐊᐅᓚᑦᓯᓂᖏᓐᓂᓗ.  
6.0 ᑐᒃᓯᕋᐅᑏᑦ ᐊᒻᒪᓗ ᓄᓇᑖᕐᓂᕐᒧᑦ ᐊᖏᕈᑏᑦ ᕿᒥᕐᕈᓇᑦᑕᐅᓂᖏᓐᓄᑦ ᐊᑭᖏᑦ 
 
 ᑐᒃᓯᕋᐅᓯᐅᖅᑐᖅ ᑐᑦᓯᕋᐅᓯᐅᕈᑎᒋᔭᖏᑦ ᑲᒪᒋᔪᒪᓪᓗᒋᑦ ᐃᓄᐃᑦ ᓄᓇᖁᑎᖏᓐᓂ ᑐᒃᓯᕋᐅᓯᐅᖅᑐᒥ 
ᑐᒃᓯᕋᐅᓯᐅᒃᑲᓐᓂᕆᐊᖃᕈᑕᐅᑐᐃᓐᓇᕆᐊᓖᑦ ᐊᑕᐅᓯᕐᒧᑦ ᐊᑕᐅᓯᐅᓐᖏᑦᑐᒧᓪᓘᓐᓃᑦ ᑎᒥᓐᖑᖅᑎᑕᐅᓯᒪᔪᒧᑦ 
ᐊᖏᕈᑎᑎᒍᑦ ᒪᓕᓪᓗᒋᑦ ᓄᓇᑖᕐᓂᕐᒧᑦ ᐊᖏᕈᑏᑦ. ᕿᑭᖅᑕᓂᒃᑯᑦ ᐃᓚᒋᔭᐅᓂᖓ ᑎᒥᓐᖑᖅᑎᑕᐅᓯᒪᔪᓂ 
ᐊᖏᕈᑎᑎᒍᑦ ᐊᐅᓚᑕᖏᓐᓄᑦ ᑖᒃᑯᓄᓐᖓᖓᔪᓄᑦ ᑐᒃᓯᕋᐅᓯᐅᖅᑑᑉ ᑐᒃᓯᕋᐅᑎᒋᔭᖏᓐᓄᑦ ᐸᕐᓇᐅᑎᓄᑦ ᐊᒻᒪᓗ 
ᐊᐅᓚᑕᐅᔪᓄᑦ ᐃᓄᐃᑦ ᓄᓇᖁᑎᖏᓐᓂᒃ ᐱᔭᕆᐊᖃᕈᑕᐅᑐᐃᓐᓇᕆᐊᓖᑦ ᐱᔪᒪᔭᐅᓂᖏᑎᒍᓪᓘᓐᓃᑦ 
ᓄᓇᑖᕐᓂᕐᒧᑦ ᐊᖏᕈᑏᑦ ᒪᓕᓪᓗᒋᑦ. ᓇᓗᓇᐃᖅᓯᓇᓱᐊᕐᓗᓂ ᐊᑭᒋᓇᔭᖅᑕᖏᓐᓂᒃ ᓈᖕᒪᑦᑐᓂᒃ 
ᑖᒃᑯᓄᓐᖓᖓᔪᓂᒃ ᐊᐅᓚᑕᐅᓂᖏᓐᓄᑦ ᑐᒃᓯᕋᐅᑏᑦ ᐃᓄᐃᑦ ᓄᓇᖁᑎᖏᓐᓄᑦ ᐃᓯᕈᓐᓇᓂᕐᒧᑦ ᐊᒻᒪᓗ 
ᐊᑐᕈᓐᓇᓂᕐᒧᑦ, ᕿᑭᖅᑕᓂᒃᑯᑦ ᐃᓚᓕᐅᔾᔨᒍᓐᓇᖅᑐᖅ ᐊᑭᒋᔭᐅᖁᔭᒥᓂᒃ ᓈᖕᒪᓈᕆᐊᖅᓯᓗᑎᒃ, ᐃᓚᒋᔭᐅᓗᑎᒃ 
ᐊᑭᓕᕆᐊᓖᑦ ᑐᓴᕋᓱᐊᕐᓂᕐᓄᑦ ᐊᒻᒪᓗ ᐊᔪᓐᖏᑦᑐᕐᔪᐊᓂᒃ ᖃᐅᔨᒪᔨᑕᖃᕐᓂᕐᒧᑦ, ᐸᕐᓇᐅᑎᒋᔭᒥᓄᑦ ᐊᒻᒪᓗ 
ᐃᓚᐅᓂᐊᕐᓂᕐᒥᓄᑦ ᑎᒥᓐᖑᖅᑎᑕᐅᓯᒪᔪᓄᑦ ᐊᖏᕈᑎᑎᒍᑦ ᐊᐅᓚᑕᖏᓐᓄᑦ ᐅᕝᕙᓘᓐᓃᑦ ᓈᓚᓐᓂᕐᓄᑦ 
ᑖᒃᑯᓄᓐᖓᖓᔪᓂᒃ ᑐᒃᓯᕋᐅᑎᓕᐅᖅᑑᑉ ᐱᓇᓱᐊᕈᒪᔭᖏᓐᓂᒃ ᑐᒃᓯᕋᐅᓯᐅᕈᑎᒋᔭᖏᓐᓂᒃ ᐃᓄᐃᑦ 
ᓄᓇᖁᑎᖏᓐᓂᒃ, ᐃᓚᒋᔭᐅᓪᓗᑎᒃ, ᑖᒃᑯᑑᓐᖏᒃᑲᓗᐊᖅᑐᑎᒃ: 
 

(a) ᕿᒥᕐᕈᓇᓐᓂᖏᑦ ᓄᓇᕗᒻᒥ ᐸᕐᓇᐃᔩᑦ ᐱᓕᕆᐊᖑᔪᒪᔪᒧᑦ ᑐᒃᓯᕋᐅᓯᐅᕈᑕᐅᔪᒥᒃ ᐅᕝᕙᓘᓐᓃᑦ 
ᐋᖅᑭᒋᐊᕈᑎᓂᒃ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓂᒃ ᒪᓕᓪᓗᒋᑦ ᓄᓇᑖᕐᓂᕐᒧᑦ ᐊᖏᕈᑏᑦ, 

(b) ᕿᒥᕐᕈᓇᓐᓂᖏᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᐊᖑᔪᒪᔪᒥᒃ ᑐᒃᓯᕋᕈᑕᐅᔪᒥᒃ, 
(c) ᕿᒥᕐᕈᓇᓐᓂᖏᑦ ᓄᓇᕗᒻᒥ ᐃᒪᓕᕆᔨᒃᑯᑦ ᐱᓕᕆᐊᖑᔪᒪᔪᒥᒃ ᑐᒃᓯᕋᕈᑕᐅᔪᒥᒃ. 

ᐊᔪᕐᓇᖏᓐᓂᓕᒫᖓᓄᑦ, ᕿᑭᖅᑕᓂᒃᑯᑦ ᐋᖅᑭᐅᒪᑦᓯᓂᐊᖅᐳᑦ ᕿᒥᕐᕈᓇᓐᓂᕐᒥᓂᒃ ᐊᒻᒪᓗ ᖃᐅᔨᓴᕐᓂᕐᒥᒃ 
ᑐᒃᓯᕋᐅᑕᐅᔪᓂᒃ ᐃᓄᐃᑦ ᓄᓇᖁᑎᖏᓐᓂᒃ ᐃᓯᕈᒪᔪᓄᑦ ᐊᒻᒪᓗ ᐊᑐᕈᒪᔪᓄᑦ, ᐃᓚᒋᔭᐅᓪᓗᑎᒃ 
ᓴᖅᑭᑎᑦᓯᖃᑦᑕᕐᓂᖅ ᖃᐅᔨᒪᔨᑕᐃᑦ ᐅᓂᒃᑳᖏᓐᓂᒃ ᐊᒻᒪᓗ ᖃᐅᔨᓴᕐᓂᖏᓐᓂᒃ, ᐃᓚᒋᔭᐅᓂᕐᒥᓄᑦ ᑖᒃᑯᓄᖓ 
ᑎᒥᓐᖑᖅᑎᑕᐅᓯᒪᔪᑦ ᐊᖏᕈᑎᑎᒍᑦ ᐊᐅᓚᑕᖏᓐᓅᖓᔪᓂᒃ ᒪᕐᕉᓕᖅᑲᖓᔫᓐᓂᒃ ᐊᐅᓚᑦᓯᓂᖅᑕᖃᖁᓇᒍᑦ 
ᐊᒻᒪᓗ ᐊᑭᖏᓐᓂᒃ.   
 
7.0 ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᑎᓄᓪᓗ ᐊᖏᖃᑎᒌᒍᑎᓅᖓᔪᑦ 
 
 ᑐᒃᓯᕋᐅᑎᓕᐊᖅᓯᒪᔫᑉ ᐱᓇᓱᐊᕈᑎᖏᑦ ᐸᕐᓇᐅᑏᑦ ᐊᒻᒪᓗ ᐊᐅᓚᓂᐅᔪᑦ ᐃᓄᐃᑦ ᓄᓇᖁᑎᖏᓐᓂᒃ 
ᑐᓐᖓᕕᖃᖅᐸᑕ “ᐊᖏᔪᒻᒪᕆᐊᓗᒻᒥᒃ ᐊᐅᓚᑦᓯᔪᖃᕐᓂᐊᑎᓪᓗᒍ ᐱᓕᕆᐊᖑᔪᒥ” ᑖᒃᑯᑎᒎᓇ 
ᑐᑭᓕᐅᖅᑕᐅᓯᒪᓂᖏᑎᒍᑦ ᐃᓛᒃᑯᑦ 26 ᓄᓇᑖᕐᓂᕐᒧᑦ ᐊᖏᕈᑎᓂ ᑐᒃᓯᕋᐅᓯᐅᖅᑐᖅ 
ᑲᒪᔭᕆᐊᖃᖅᑎᑕᐅᓂᐊᕐᒥᔪᖅ ᐊᖏᖃᑎᒌᒍᑎᒃᓴᓂᒃ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᑎᓄᓪᓗ 
ᐊᖏᕈᑎᓂ (IIBA) ᓇᓗᓇᐃᖅᑕᐅᓯᒪᔪᓄᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᕿᑭᖅᑕᓂᒃᑯᑦ 
ᓇᓗᓇᐃᖅᑕᐅᓯᒪᖃᑕᐅᒻᒥᒻᒪᑕ ᐃᓄᐃᑦ ᑲᑐᔾᔨᖃᑎᒌᖏᑦ ᒪᓕᓪᓗᒋᑦ ᐃᓛᒃᑯᑦ 26 ᓄᓇᑖᕐᓂᕐᒧᑦ ᐊᖏᕈᑎᓂ 
ᐊᐃᕙᔾᔪᑎᖃᕐᓂᕐᒧᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓂᒃ ᐃᑲᔫᓯᐊᖅᑖᕈᑎᓄᓪᓗ ᐊᖏᕈᑎᓂᒃ ᐊᖏᔪᒻᒪᕆᐅᔪᒧᑦ  
ᐊᐅᓚᑦᓯᓂᐅᔪᒧᑦ ᐱᓕᕆᐊᖑᔪᒧᑦ ᐃᓄᐃᑦ ᓄᓇᖁᑎᖏᓐᓂ. ᐊᑭᓕᖅᓱᖅᑕᐅᒍᑕᐅᒋᐊᓕᒃ ᐃᓯᕈᓐᓇᓂᕐᒧᑦ ᐊᒻᒪᓗ 
ᐊᑐᕈᓐᓇᓂᕐᒧᑦ ᐃᓄᐃᑦ ᓄᓇᖁᑎᖏᓐᓂ ᐃᖕᒥᒃᑰᖓᒻᒪᑦ ᐊᒻᒪᓗ ᐊᔾᔨᒋᔭᐅᓐᖏᒻᒪᑦ ᐃᑲᔫᓯᐊᖅᑖᖑᖃᑦᑕᖅᑐᓂᒃ 
ᐊᐃᕙᔾᔪᑕᐅᔭᕆᐊᓕᓐᓂ ᑐᒃᓯᕋᐅᓯᐅᖅᑐᒧᑦ ᕿᑭᖅᑕᓂᒃᑯᓐᓂᒃ ᒪᓕᓪᓗᒋᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕈᑎᒃᓴᓄᓪᓗ ᐊᖏᕈᑎᓂ. ᑐᒃᓯᕋᐅᓯᐅᖅᑐᑦ ᐃᓯᕈᓐᓇᓂᕐᒧᑦ ᐊᒻᒪᓗ ᐊᑐᕈᓐᓇᓂᕐᒧᑦ ᐃᓄᐃᑦ 
ᓄᓇᖁᑎᖏᓐᓂ ᑎᒍᓯᔪᓐᓇᖅᑎᑕᐅᒋᐊᓖᑦ ᓇᓗᓇᐃᒃᑯᑕᕐᒥᒃ, ᓚᐃᓴᒥᒃ ᐅᕝᕙᓘᓐᓃᑦ ᐊᑐᖅᑐᐊᓂᕐᒧᑦ 
ᕿᑭᖅᑕᓂᒃᑯᓐᓂᒃ ᑎᒍᓯᔾᔪᑕᐅᔾᔮᖏᒃᑲᓗᐊᕐᓗᓂ ᑐᒃᓯᕋᐅᑕᐅᓯᒪᔪᖅ ᐃᓯᕈᓐᓇᓂᕐᒧᑦ ᐊᒻᒪᓗ ᐊᑐᕈᓐᓇᓂᕐᒧᑦ 
ᑐᓐᖓᕕᖃᕋᓗᐊᖅᐸᑦ ᐊᖏᔪᒻᒪᕆᒻᒥᒃ ᐊᐅᓚᑦᓯᕕᐅᓗᓂ ᐱᓕᕆᐊᒃᓴᒥᒃ ᒪᓕᓪᓗᒋᑦ ᐃᓚᒃᑯᑦ 26 ᓄᓇᑖᕐᓂᕐᒧᑦ 
ᐊᖏᕈᑎᓂ ᓇᓗᓇᐃᖅᑕᐅᓯᒪᒍᑕᐅᓗᓂ ᕿᑭᖅᑕᓂᒃᑯᑦ ᐊᐃᕙᔾᔪᑎᖃᕈᓐᓇᕈᑎᖏᓐᓂᒃ ᐃᑲᔫᓯᐊᒃᓴᖏᓐᓂᒃ 
ᐃᓄᐃᑦ ᒪᓕᓪᓗᒋᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᓄᓪᓗ ᐊᖏᕈᑎᓕᐊᖑᔪᑦ 
ᑐᑦᓯᕋᖅᑐᒧᑦ. ᐃᓄᐃᑦ ᓄᓇᖁᑎᖏᑦ ᐊᑐᖅᑕᐅᒍᒪᓐᓂᖅᐸᑕ “ᐊᖏᔪᒻᒪᕆᐊᓗᒻᒥᒃ ᐱᕙᓪᓕᐊᔾᔪᑎᒥᒃ 
ᐱᓕᕆᐊᖑᔪᒥᒃ” ᐱᕙᓪᓕᐊᓂᕐᒧᑦ ᐊᑐᕐᓂᕐᒧᓪᓗ (ᕿᓂᕐᓂᖅ ᐃᓚᒋᔭᐅᑎᓐᓇᒍ) ᐅᔭᕋᓐᓂᐊᕋᔅᓴᐅᔪᑦ 
ᐃᓚᐃᓐᓇᖓᒍᑦ ᐃᓗᐃᑦᑑᑎᓪᓗᒍᓘᓐᓃᑦ ᐃᓄᐃ ᓄᓇᖁᑎᖏᑕ ᐃᑭᐊᖓᒍᑦ, ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄ 
ᐱᕚᓪᓕᖅᕈᑎᒃᓴᖏᓐᓄᓪᓗ ᐊᖏᕈᑎᒥᒃ ᐊᐃᕙᒋᐊᖃᖅᐳᑦ ᕿᑭᖅᑕᓂᒃᑯᑦ ᐅᔭᕋᓐᓂᐊᕈᒪᓯᒪᔪᓪᓗ. 
“ᐊᖏᔪᒻᒪᕆᐊᓗᒻᒥᒃ ᐊᐅᓚᑦᓯᔪᖃᕐᓂᐊᑎᓪᓗᒍ ᐱᓕᕆᐊᖑᔪᒥ” ᐅᔭᕋᓐᓂᐊᕈᒪᔪᓂᑦ ᐱᔭᕆᐊᖃᖅᑎᑦᑎᒐᔪᒃᑐᖅ 
ᑐᒃᓯᕋᕐᓂᕐᒥᒃ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᑐᖅᑐᐊᕈᑎᒥᒃ ᐃᓄᐃᑦ ᓄᓇᖁᑎᖏᒍᑦ ᑖᓐᓇ ᐊᑐᐊᒐᖅ ᒪᓕᓪᓗᒍ, 
ᐋᖅᑭᒃᓯᒪᕙᒌᕐᓂᖓ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᖏᓐᓄᓪᓗ ᐊᖏᕈᑎ 
ᐋᖅᑭᒃᓯᒪᕙᒌᖅᑑᓂᕋᖅᑕᐅᓗᓂ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᑐᖅᑐᐊᕈᑎᒥᒃ, ᐅᑎᒧᖔᕐᓗ (ᓲᕐᓗ ᐲᖃᑦᑕᐅᑎᒐᒥᒃ 
ᐅᑎᕆᐊᖔᕐᓗᓂ ᐋᖅᑭᒃᓯᒪᕙᒌᕐᓂᕆᔭᐅᔪᒧᑦ) 
 
8.0  ᐋᖅᑮᓇᓱᐊᕈᑎᖓ ᓄᓇᐃᑦ ᖄᖏᓐᓂᒃ ᐋᖅᑭᒋᐊᒃᑲᐃᔩᑦ 
 
 ᕿᑭᖅᑕᓂᒃᑯᑦ ᖃᐅᔨᒌᖅᓯᒪᓕᖅᐸᑕ ᐊᑭᓕᖅᑕᐅᔾᔪᑎᒃᓴᓂᒃ ᐊᑭᓕᖅᑕᐅᔭᕆᐊᓕᓐᓂᒃ ᑐᒃᓯᕋᖅᑐᒧᑦ 
ᐃᓯᕈᓐᓇᓂᕐᒧᑦ ᐊᑐᕈᓐᓇᓂᕐᒧᓪᓗ ᐃᓄᐃᑦ ᓄᓇᖁᑎᖏᓐᓂᒃ, ᖃᐅᔨᒃᑲᐃᔾᔪᑕᐅᓂᐊᖅᑐᖅ ᑐᒃᓯᕋᖅᓯᒪᔪᒥᒃ 
ᒪᓕᒋᐊᓕᓐᓂᒃ ᐋᖅᑭᑦᑕᐅᓯᒪᔪᓂᓪᓗ ᓇᓕᑐᐃᓐᓇᖏᓐᓄᑦ ᓇᓗᓇᐃᒃᑯᑕᕐᓄᑦ, ᓚᐃᓴᒧᑦ ᐅᕝᕙᓘᓐᓃᑦ 
ᐊᑐᖅᑐᐊᓂᕐᒧᑦ ᐃᓄᐃᑦ ᓄᓇᖁᑎᖏᓐᓂᒃ, ᐃᓚᖏᔭᐅᓪᓗᑎᒃ ᐅᓄᕐᓂᖏᑦ ᓈᖕᒪᓈᖅᑕᐅᒋᐊᖅᓯᒪᔪᑦ ᐊᑭᖏᑦ 
ᐅᕝᕙᓘᓐᓃᑦ ᐊᑐᖅᑐᐊᕈᑏᑦ. ᑐᒃᓯᕋᖅᑐᖅ ᐊᐃᕙᖃᑎᖃᕈᓐᓇᖅᑐᖅ ᒪᓕᒋᐊᓖᑦ ᐋᖅᑭᑦᑕᐅᓯᒪᔪᓪᓗ 
ᐃᓯᕈᓐᓇᓂᕐᒧᑦ ᐊᑐᕈᓐᓇᓂᕐᒧᓪᓗ ᐃᓄᐃᑦ ᓄᓇᖁᑎᖏᓐᓂ ᕿᑭᖅᑕᓂᒃᑯᓐᓂᒃ. ᑮᓇᐅᔭᓕᐅᕋᓱᐊᕐᓂᕐᒧᑦ 
ᐊᑐᖅᑐᐊᕈᑏᑦ ᐃᓚᓐᓂ ᐊᐃᕙᒍᑕᐅᒻᒪᕆᒍᓐᓇᖅᐳᑦ ᐃᓗᑐᔪᒥᒃ ᐃᓯᕈᓐᓇᐅᑎ ᐊᑐᕐᓂᐅᔪᕐᓗ ᐃᓄᐃᑦ 
ᓄᓇᖁᑎᖏᓐᓂᒃ ᐱᔭᐅᒋᐊᖃᖅᑎᓪᓗᒍ  ᐊᖏᔪᒻᒪᕆᐊᓗᒻᒥᒃ ᐱᕙᓪᓕᐊᔾᔪᑎᒥᒃ ᐱᓕᕆᐊᖑᔪᒥᒃ. ᑲᒪᖃᑎᒌᑦᑑᒃ 
ᐊᖏᖃᑎᒌᒍᓐᓇᖏᑉᐸᑎᒃ ᓈᖕᒪᓈᖅᓯᒪᒋᐊᖅᑐᓂᒃ ᐊᑭᓕᖅᓱᐃᔾᔪᑎᓂᒃ ᐊᓯᖏᓐᓂᓘᓐᓃᑦ ᑭᓪᓕᐅᔪᓂᑦ 
ᐃᓯᕈᓐᓇᐅᑎᒧᑦ ᕿᑭᖅᑕᓂᒃᑯᓐᓄᑦ ᑐᓂᔭᐅᒍᓐᓇᖅᑐᓂᑦ, ᑖᓐᓇ ᑲᒪᒋᔭᐅᔪᖅ ᑐᓂᔭᐅᒍᓐᓇᖅᑐᖅ ᓄᓇᐃᑦ 
ᖄᖏᓐᓂᒃ ᐋᖅᑭᒋᐊᒃᑲᐃᔨᓄᑦ ᖃᓄᖅᑑᕐᓂᐊᕐᓂᖏᓐᓄᑦ ᒪᓕᓪᓗᒋᑦ ᑎᑎᕋᖅᓯᒪᔪᑦ ᐃᓛᒃᑯᑦ 21-ᒥ ᓄᓇᑖᕐᓂᕐᒧᑦ 
ᐊᖏᕈᑎᓂ. 

ᑐᑭᓯᑎᑦᓯᒋᐊᕈᑦ A 
ᐊᑮᑦ – ᓄᓇᐃᑦ ᖄᖏᓐᓄᑦ ᐱᔪᓐᓇᐅᑏᑦ  

 
ᖃᓄᐃᑦᑑᓂᖓ ᐱᔪᓐᓇᐅᑎ ᑐᒃᓯᕋᐅᑎᓕᐊᖑᒋᐊᓐᖓᖅᑐᖅ, 

ᐅᐃᒍᔭᐅᒍᑦ, ᓄᑖᓐᖑᕆᐊᕈᑦ, 
ᑎᓕᓯᒍᑎ ᐊᒻᒪᓗ ᐋᖅᑭᒋᐊᕈᑦ 

ᐱᔪᓐᓇᐅᑎᒧᑦ 

ᐊᕐᕌᒍᑕᒫᖅ ᐊᑐᖅᑐᐊᕈᑏᑦ ᓄᓇᓂᒃ  

ᓇᓗᓇᐃᒃᑯᑕᖅ ᓴᒃᑯᐃᓂᕐᒧᑦ 0 0 
ᓇᓗᓇᐃᒃᑯᑕᖅ 3 ᓄᓇᒥᒃ ᐊᑐᕐᓂᕐᒧᑦ 
ᓚᐃᓴ  
ᓇᓗᓇᐃᒃᑯᑕᖅ 2 ᓄᓇᒥᒃ ᐊᑐᕐᓂᕐᒧᑦ 
ᓚᐃᓴ ᓇᓗᓇᐃᒃᑯᑕᖅ 1 ᓄᓇᒥᒃ 
ᐊᑐᕐᓂᕐᒧᑦ ᓚᐃᓴ (ᐃᓄᐃᑦ) 
ᓇᓗᓇᐃᒃᑯᑕᖅ 1 ᓄᓇᒥᒃ ᐊᑐᕐᓂᕐᒧᑦ 
ᓚᐃᓴ  (ᖃᓪᓗᓈᑦ) 

$1000.00 
$500.00 

0 
$250.00 

$50 ᑭᑉᐹᕆᑦᑐᖅ ᕼᐃᑐ 
0 
0 
0  

ᐊᖏᕐᕋᖃᕐᕕᖕᒧᑦ ᐅᕝᕙᓘᓐᓃᑦ 
ᖁᕕᐊᒋᔭᓕᓐᓄᑦ ᐊᑐᖅᑐᐊᕐᓂᖅ 
(ᐃᓄᐃᑦ) 
ᐊᖏᕐᕋᖃᕐᕕᖕᒧᑦ ᐅᕝᕙᓘᓐᓃᑦ 
ᖁᕕᐊᒋᔭᓕᓐᓄᑦ ᐊᑐᖅᑐᐊᕐᓂᖅ  
(ᖃᓪᓗᓈᑦ) 

0 
 

$250.00 

0 
 

$250.00 

ᓇᓗᓇᐃᒃᑯᑕᖅ 3 
ᑮᓇᐅᔭᓕᐅᕋᓱᐊᖅᑐᓄᑦ ᐊᑐᖅᑐᐊᕈᑎ  
ᓇᓗᓇᐃᒃᑯᑕᖅ 2 
ᑮᓇᐅᔭᓕᐅᕋᓱᐊᖅᑐᓄᑦ ᐊᑐᖅᑐᐊᕈᑎ 
ᓇᓗᓇᐃᒃᑯᑕᖅ 1 
ᑮᓇᐅᔭᓕᐅᕋᓱᐊᖅᑐᓄᑦ ᐊᑐᖅᑐᐊᕈᑎ 
(ᓇᓗᓇᐃᖅᑕᐅᓯᒪᓂᖏᑦ 
ᕿᒥᕐᕈᓇᑦᑕᐅᔪᑦᓴᒫᑦ)  

ᑮᓇᐅᔭᓕᒫᑦ ᕿᑭᖅᑕᓂᒃᑯᑦ 
ᐊᑐᖅᓯᒪᔭᖏᑦ ᐅᑎᖅᑎᑕᐅᓗᑎᒃ 
ᕿᒥᕐᕈᓂᕐᒧᑦ, ᐱᕙᓪᓕᐊᓂᕐᒧᑦ 

ᐊᐃᕙᓂᕐᒧᓪᓗ 
$2,000 + ᒪᓕᒐᕐᓄᑦ (or 

$3,000) 
$500.00 

(ᑖᒃᑯᐊ ᐊᑮᑦ ᕿᒥᕐᕈᔭᑦᓴᒫᑦ) 

$ ᐊᑕᐅᓯᖅ ᑭᑉᐹᕆᑦᑐᖅ ᕼᐊᒃᑐ 
ᐊᐃᕙᔾᔪᑎᒃᓴᒫᖅ  

ᓴᓇᓐᖑᐊᒐᑦᓴᔭᒧᑦ ᓚᐃᓴ: 
ᐃᓄᐃᑦ ᑮᓇᐅᔭᓕᐅᕋᓱᐊᕈᑎᖏᓐᓄᑦ 
ᐊᒻᒪᓗ ᖃᓪᓗᓈᑦ: + ᐊᔾᔨᐅᖏᑦᑐᖅ 
ᐊᖏᖅᑕᐅᓯᒪᔪᖅ ᐊᑭᖓ ($/m3) 
ᑐᐊᐸᓐᓄᑦ ᓂᖏᖅᑕᐅᑏᑦ ($/m3) 

$20.00 
 

$1.50 
$1.00 

 
ᐊᕐᕋᒍᑕᒫᖅᓯᐅᑏᑦ ᐊᑐᖅᑐᐊᕈᑏᑦ 

ᐱᑕᖃᕆᐊᑐᓐᖏᑦᑐᑦ 
 

ᓴᓇᓐᖑᐊᒐᑦᓴᔭᒧᑦ ᐊᑭᓕᖅᑕᐅᒍᑎ 
ᐊᔾᔨᐅᖏᑦᑐᖅ ᐊᖏᖅᑕᐅᓯᒪᔪᖅ 
ᐊᑭᖓ ($/m3) 
ᑐᐊᐸᓐᓄᑦ ᓂᖏᖅᑕᐅᑏᑦ ($/m3) 

$2000.00  
ᐊᑮᑦ ᓂᖏᖅᑕᐅᑏᓪᓗ ᐊᐃᕙᔾᔪᑎᒃᓴᒫᑦ 

ᐱᔪᓐᓇᐅᑎᖃᕈᑕᐅᓗᐊᓐᖏᑦᑐᑦ 
ᐊᒻᒪᓗ ᐱᔪᓐᓇᐅᑎᖃᕈᑕᐅᑎᑕᐅᔪᑦ 

$500.00 ᐊᕐᕌᒍᑕᒫᖅ ᐊᑐᖅᑐᐊᕈᑏᑦ 
ᐊᐃᕙᔾᔪᑎᒃᓴᒫᑦ 

 
 
ᖃᐅᔨᒪᔭᐅᒋᐊᓕᒃ: ᐊᑮᑦ ᓴᒃᑯᐃᔭᐅᒍᓐᓇᖅᑐᖅ ᐊᑐᑲᐃᓐᓇᑐᐃᓐᓇᖃᑦᑕᖅᑐᓄᑦ, ᖃᐅᔨᓴᖅᑎᓄᑦ ᐊᒻᒪᓗ 
ᒐᕙᒪᒃᑯᓐᓂ ᐊᖏᔪᖅᑲᐅᑎᓄᑦ ᒪᓕᓪᓗᒋᑦ ᐃᓚᒃᑯᑦ 21 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ. ᖄᖓᒍᑦ 
ᐊᑭᓖᒋᐊᖃᖅᑎᑕᐅᑐᐃᓐᓇᕆᐊᓕᒃ ᑐᒃᓯᕋᐅᓯᐅᖅᑐᖅ ᐊᑭᓖᔭᕆᐊᖃᖅᑎᑕᐅᓗᓂ ᐊᖏᓂᖓᓄᑦ ᐊᒻᒪᓗ 
ᐱᔭᕆᐊᑐᓂᖓᓄᑦ ᑮᓇᐅᔭᓕᐅᕋᓱᐊᕈᑕᐅᔪᒧᑦ ᐊᑐᖅᑐᐊᕈᑎᑖᕈᒪᔾᔪᑎ ᐊᒻᒪᓗ ᐱᔭᕆᐊᑐᓂᖓᓄᑦ ᐊᒻᒪᓗ 
ᐊᑭᖓ ᐊᐃᕙᔾᔪᑕᐅᓂᖓᓄᑦ ᐊᑐᖅᑐᐊᕐᓂᖅ. 
 


